
Riječi i pojmovi koji imaju rodno značenje korišteni u ovom nastavnom planu i programu/predmetnom 

kurikulumu odnose se jednako na muški i ženski rod, bez obzira da li su korišteni u muškom ili ženskom rodu.  

Nastavni predmet Tehnologija obrade metala u bravariji i zavarivanju je dio kurikuluma trogodišnjih srednjih 

stručnih škola i usmjeren je na sticanje znanja, praktičnih vještina i profesionalnih kompetencija neophodnih 

za rad u oblastima bravarske i zavarivačke struke. Ovaj nastavni predmet pripada području tehničkih nauka i 

tehnologija, s naglaskom na stručnu pripremu i praktičnu primjenu znanja iz oblasti montaže i obrade 

materijala.  

Osnovni zadatak ovog nastavnog predmeta je osposobiti učenike za efikasno i kvalitetno izvođenje bravarskih 

i zavarivačkih radova, uz poštovanje tehničkih standarda, sigurnosnih propisa i ekoloških principa. 

Nastava se temelji na kombinaciji teorijskih predavanja i praktičnih vježbi, omogućavajući učenicima da 

stečena znanja primijene u realnim radnim situacijama. Fokus je na razumijevanju tehnoloških procesa obrade 

metala, upoznavanju s vrstama materijala, tehnikama rezanja, savijanja, spajanja i zavarivanja. Učenici 

razvijaju vještine analiziranja tehničke dokumentacije te donošenja odluka pri odabiru odgovarajućih 

tehnoloških postupaka. 

Osim tehničkih kompetencija, učenici se osposobljavaju za timski rad, rješavanje problema i prilagođavanje 

savremenim industrijskim zahtjevima. Nastava uključuje metode aktivnog učenja, kao što su simulacije radnih 

procesa, praktični zadaci i projektni radovi, čime se podstiče kritičko razmišljanje, kreativnost i inovativnost. 

Poznavanje tehnologija obrade metala i njeno dalje razvijanje je od presudnog značaja za napredak svake 

proizvodnje i razvoj novih proizvoda. Da bi definisali postupke obrade metala za pojedine 

elemente/konstrukcije neophodno je poznavati tehnološke mogućnosti pojedinih mašina, obrada i alata. Kroz 

savladavanje tehnoloških procesa, učenici razvijaju sposobnosti rješavanja problema, kritičkog razmišljanja i 

prilagodljivosti promjenama na tržištu rada. Ovaj pristup ih priprema za izazove industrije, s posebnim 

naglaskom na održivost i zaštitu okoliša. 

Povezanost s drugim nastavnim predmetima omogućava učenicima stvaranje sveobuhvatnog razumijevanja i 

primjene tehnologije obrade metala u njihovoj specifičnoj struci ili zanimanju. Nastavni predmet Tehnologija 

obrade metala u bravariji i zavarivanju povezan je s drugim stručno-teorijskim predmetima kao što su Tehničko 

crtanje, Mašinski materijali, Matematika u struci, Poduzetništvo, Engleski jezik i Praktična nastava. Ova 

interdisciplinarna povezanost omogućava učenicima da steknu široko razumijevanje tehničkih i ekonomskih 

aspekata struke. 

Ciljevi učenja i podučavanja za nastavni predmet Tehnologija obrade metala u bravariji i zavarivanju su:  

 Usvajanje temeljnih znanja o primjeni novih tehnologija u tehnološkim procesima obrade metala. 

 Osposobljavanje  za obavljanje operativnih poslova u metalskoj industriji, koristeći potrebne alate, tehnike 

i tehnologije, poštujući pravila i propise pri radu sa mašinama. 

 Razvijanje svijesti o racionalnom korištenju resursa i smanjenju otpada s ciljem minimiziranja negativnog 

uticaja na okoliš te razvijanje svijest o važnosti zaštite na radu. 

 Razvijanje svijesti o važnosti rada te podsticanje kontinuiranog unapređivanja njihovih vještina, kako bi 

stekli kompetencije potrebne za uspješnu prilagodbu i konkurentnost na tržištu rada. 

OBLAST A: Analiza, planiranje i organizacija rada  

OBLAST B: Operativni poslovi 

OBLAST C: Osiguranje kvaliteta, zaštita zdravlja i životne sredine 

 

 

  

OBLAST A: Analiza, planiranje i organizacija rada 

Oblast analiza, planiranje i organizacija rada u nastavnom predmetu Tehnologija obrade metala u bravariji 

i zavarivanju omogućava sticanje temeljnih znanja o tehnologijama obrade metala koje su neophodne za 

rad u industriji i zanatstvu. Učenici uče o svim bitnim metodama obrade metala poput ručne, mašinske ali 

i termičke i termohemijske obrade. Upoznaju sve vrste postupaka izrade i obrade mašinskih dijelova. Uče 

postupke obrade sa i bez skidanja strugotine, konstruktivnim karakteristikama mašina alatki i alata za 

obradu rezanjem.  Učenici upoznaju osnove nastanka i vrste korozije kao i elemente zaštite od korozije. 

Razvijaju sposobnost analize različitih tehnoloških postupaka u zavisnosti od vrste materijala. Znanja 

stečena kroz ovaj nastavni predmet omogućavaju učenicima lakši ulazak u svijet rada. Ova oblast osnažuje 

učenike za rad u profesionalnim okruženjima, dok im savremene tehnologije obrade omogućavaju 

unapređenje vještina u skladu s industrijskim zahtjevima. Podstiče se inovativnost i kreativnost u primjeni 

znanja za izradu novih proizvoda i konstrukcija. 

 

OBLAST B: Operativni posloerativni posloviOBLAST B: OPERATIVNI POSLOVI 

Operativni poslovi predstavljaju neophodne vještine i znanja koja učenici trebaju steći da bi obavljali posao 

bravar/zavarivač. Kroz nastavni predmet Tehnologija obrade metala u bravariji i zavarivanju učenici stiču 

znanja o ručnim i mašinskim operacijama koje omogućavaju oblikovanja, označavanje, spajanje i završnu 

obradu metalnih dijelova i konstrucija. Ova znanja su neophodna za rad kako u metalnoj industriji tako i u 

zanatskim radionicama. 

OBLAST C: OSIGURANJE KVALITETA, ZAŠTITA ZDRAVLJA I ŽIVOTNE SREDINE 

Osiguranje kvaliteta u tehnologijama obrade metala je ključni proces koji obuhvata skup postupaka, 

metoda i standarda koji se primjenjuju kako bi se obezbjedio visok nivo preciznosti, pouzdanosti i 

trajnosti metalnih proizvoda. To je proces koji se odnosi na sistematske aktivnosti učenika koje 

primjenjuje tokom svih faza  proizvodnje. Cilj osiguranja kvaliteta je postizanje i održavanje visokih 

standarda kvaliteta proizvoda i usluga, smanjenje grešaka i povećanje efikasnosti u proizvodnji. 

Također, cilj je da krajnji proizvod dobijen nekom od tehnologija obrade ispunjava tehničke zahtjeve, 

bezbjednosne propise ali i očekivanja kupca. Kroz definisanje standarada kvaliteta i tolerancija u 

tehnologiji obrade metala učeniku su jasni kriteriji koje mora zadovoljiti da bi finalni proizvod bio 

dovoljno kvalitetan i konkurentan na tržištu. Oblast zaštite zdravlja i životne sredine  u okviru nastavnog 

predmeta Tehnologija obrade metala u bravariji i zavarivanju igra važnu ulogu. Učenici se upoznaju s 

uslovima radnog mjesta, kao i s potencijalnim opasnostima od para, gasova, zapaljivih materijala i 

električne struje. Cilj je razviti svijest o održivom razvoju i odgovornom upravljanju s resursima i 

korištenju tehnologija, pripremajući učenike za profesionalne zadatke u skladu s ekološkim 

standardima.  

PK3 – Oblasna struktura predmetnog 
kurikuluma 

A 
ANALIZA, PLANIRANJE I ORGANIZACIJA RADA 

Ishod učenja 

A.1.1. Objašnjava ulogu, 
značaj i zadatak 
tehnologija obrade 
metala u industriji i 
zanatstvu. 

 

Indikatori učenja 
 
A.1.1.1. Opisuje razvoj tehnologije obrade metala. 
A.1.1.2. Utvrđuje značaj poznavanja različitih tehnologija obrade metala. 
A.1.1.3. Razlikuje tehnologije obrade koje obuhvataju mehaničku, termičku i 
površinsku zaštitu. 
A.1.1.4. Razlikuje obrade metala skidanjem strugotine, rezanjem i obradu 
deformacijama. 
 

KLJUČNI SADRŽAJI 

Osnovni pojmovi tehnologije obrade metalom, postupci tehnološke obrade, obrada metala skidanjem 
strugotine, obrada rezanjem, obrada plastičnim deformacijama. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Efikasno učenje Tehnologije obrade metala u bravariji i zavarivanju postiže se primjenom metodičkih 
smjernica usmjerenih na razvoj vještina i razumijevanja tehnologija obrade. Nastava počinje upoznavanjem 
učenika s zadatkom tehnologije obrade i podjelom tehnologija koje će učiti. Učenici također stiču znanja o 
obradama plastičnom deformacijom, mašinskim obradama te nerazdvojivim vezama. Preporučuje se 
omogućiti učenicima da samostalno istražuju tehnologije, alate i postupke kako bi razvili kritičko 
razmišljanje. Korištenje različitih tehnologija obrade pomaže u vizualizaciji i usklađivanju sa savremenim 
standardima. Kontinuirana procjena napretka kroz provjere znanja omogućava pravovremenu povratnu 
informaciju. Zadaci treba da obuhvate odabir odgovarajuće tehnologije, identifikaciju alata i postupaka. 
Važno je usmjeriti učenike da procijene potrebnu tehnologiju obrade metala za obavljanje zadataka te da 
pravilno odaberu mjere zaštite pri radu s alatima i mašinama. Osim toga, analiza opasnosti i procjena rizika 
na radnom mjestu pomoći će učenicima da razviju sigurnosne strategije za sigurno obavljanje poslova. 
Primjena savremenih nastavnih tehnika omogućava učenicima da steknu kvalitetna znanja i veštine, što ih 
priprema za rad u industriji i zanatstvu. 

2. Mogućnost ostvarivanja međupredmetne povezanosti – međupredmetne korelacije 

Međupredmetne korelacije omogućavaju učenicima efikasno obavljanje radnih zadataka. Moguće je 
ostvariti  međupredmetnu povezanosti sa nastavnim predmetima kao što su Fizika, Engleski jezik, Mašinski 
materijali. Fizika objašnjava zakone kretanja i sile, što doprinosi sigurnosti pri radu s alatima i mašinama. 
Nastavni predmet Engleski jezik omogućava učenicima da usvoje stručnu terminologiju na engleskom jeziku, 
što je važno za praćenje radne dokumentacije i komunikaciju u međunarodnom okruženju. Mašinski 
materijali podstiču prepoznavanje i pravilan odabir odgovarajućih materijala, alata i tehnologija obrade 

 Srednje I 

Godine učenja i podučavanja predmeta: 1 

PK4 – Odgojno-obrazovni ishodi 

metala. Ove međupredmetne povezanosti omogućavaju efikasniju primjenu teoretskih znanja u praktičnom 
radu, pripremajući učenike za uspješno obavljanje zadataka u industriji. 

3. Mogućnosti odgojnog djelovanja i razvoja kompetencija – kompetencijski pristup 

Kompetencijski pristup omogućava učenicima sticanje vještina i znanja za uspješan rad u mašinskoj struci, 
uključujući pravilan odabir tehnologije obrade metala. Kroz razvoj samokritičnosti i kritičkog mišljenja 
prema radu i rezultatima, učenici uče vrijednovati svoj rad na temelju tehničkog, estetskog i etičkog aspekta 
te primjenjuju vještinu samovrednovanja. Stvaralačka aktivnost i primjena novih tehnoloških dostignuća 
omogućuju učenicima da povežu teoriju s praksom. Kod učenika se razvija svijest o potrebi svakodnevnog 
istraživanja i napredovanja jer su mogućnosti tehnologija obrade metala u bravariji i zavarivanju konstantno 
u porastu. Odgojno djelovanje u ovom pristupu potiče učenike na preuzimanje odgovornosti za svoj rad, 
poštivanje rokova, organizaciju i kvalitetu, te omogućava im da razvijaju socijalne kompetencije kroz timski 
rad i analize problema. Poznavanje tehnologija obrade metala doprinosi unapređenju stručnosti i priprema 
učenike za izazove u profesionalnom okruženju. Kroz naglašavanje etičkih i ekoloških aspekata, učenici 
razvijaju svijest o održivosti i odgovornosti prema okolišu.  

B 
OPERATIVNI POSLOVI 

Ishod učenja 

B.1.1. Objašnjava metode 
postupaka livenja. 

 

 

B.1.2. Objašnjava obrade 
plastičnom 
deformacijom. 

 

B.1.3.Razumije namjenu i 
karakteristike obrada 
lemljenjem, zavarivanjem 
zakivanjem i lijepljenjem. 

 

B.1.4. Objašnjava pojam 
korozije i postupke 
nastajanja korozije. 

 

Indikatori 
B.1.1.2. Nabraja tehnologije obrade livenjem. 
B.1.1.2. Objašnjava postupke livenja. 
B.1.1.3. Razlikuje materijale, alate, kalupe i pribore koji se koriste u procesu 
livenja. 
 
B.1.2.1. Opisuje strukturne promjene pri plastičnim deformacijama. 
B.1.2.2. Razlikuje obrade sabijanjem, istiskivanjem, izvlačenjem, valjanjem. 
B.1.2.3. Razumije osnove postupaka izrade odlivaka, otkivaka, otpresaka i 
drugih poluproizvoda. 
 
B.1.3.1. Razlikuje postupke obrade zavarivanjem. 
B.1.3.2. Predlaže nečin spajanja metala zavisno od karakteristika i traženih 
zahtjeva. 
B.1.3.3. Objašnjava postupak lemljenja. 
B.1.3.4. Nabraja vrste zakovica i ljepila.  
 
B.1.4.1. Objašnjava nastajanje i oblike korozije. 
B.1.4.2. Razlikuje metode zaštite od korozije. 

KLJUČNI SADRŽAJI 

Kalupi za livenje, livenje u pjesku, livenje u kokili, livenje pod pritiskom, livenje u vakumu, centrifugalno 
livenje, neprekidno livenje, modeli, jezdrenici i kalupnici, valjaonička postrojenja, poluproizvodi, ručno i 
mašinsko kovanje, presovanje, mašine za presovane – prese, izvlačenje limova, izvlačenje žice, alati za 
izvlačenje, izrada cijevi, osnovni postupci zavarivanja, priprema materijala, gasno zavarivanje, rel 
zavarivanje, materijali za lemljenje, vrste postupaka lemljenja, vrste zakovica, vrste ljepila, zaštita metalnim 
prevlakama, zaštita hemijskim prevlakama, eloksiranje, bruniranje, antikorozivna zaštita. 
 



7 

 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Prilikom učenja o Tehnologijama obrade metala u bravariji i zavarivanju važno je primjeniti različite 
metode koje omogućavaju efikasno usvajanje sadržaja. Mašinska-metalna industrija se svakim danom sve 
više razvija i usavršava, te je posljednjih decenija značajno uznapredovala na polju tehnologija obrade 
metala. Zbog toga je neophodno da predmetni nastavnik prati razvoj tehnologija obrade metala i sve 
novine prezentira učenicima. Operativni poslovi se često temelje na konkretnim primjerima koje učenici 
mogu vidjeti kroz praksu. Potrebno je usmjeriti učenike na analizu gradiva, posebno prilikom 
objašnjavanja različitih tehnologija i metoda obrade metala, uz naglašavanje pravilnog odabira 
tehnologije u radu mašinskog sistema ili konstrukcije. Gradivo približiti putem prezentacija, slika, videa 
tehnologija obrade iz industrije. Aktivnosti poput diskusija pomažu učenicima da povežu teorijska znanja 
sa stvarnim primjenama. Ova metodička usmjerenja stvaraju dinamično okruženje za učenje, koje potiče 
radoznalost i inovativnost među učenicima. 

2. Mogućnost ostvarivanja međupredmetne povezanosti – međupredmetna korelacija 

Međupredmetne korelacije omogućavaju učenicima efikasno obavljanje radnih zadataka. Mogućnosti 

međupredmetne povezanosti obuhvataju nastavu iz predmeta kao što su praktična nastava, mašinski 

materijali i tehnička mehanika. Praktična nastava pruža priliku za primjenu teorijskih znanja kroz rad s 

realnim materijalima i tehnologijama obrade metala. Tehnička mehanika pomaže u razumijevanju 

mehaničkih principa koji se primjenjuju u konstrukcijama, kao što su zakoni statike i dinamike i daju uvid 

u mehaničke sisteme. Mašinski materijali podstiču prepoznavanje i pravilan odabir odgovarajućih 

materijala, alata i tehnologija. Ova međupredmetna povezanost omogućava integraciju praktičnog i 

teorijskog znanja, što doprinosi sveobuhvatnijem razumijevanju i primjeni u stvarnim radnim uslovima. 

 

3. Mogućnosti odgojnog djelovanja i razvoja ključnih kompetencija – kompetencijski pristup 

Nastavni predmet Tehnologija obrade metala u bravariji i zavarivanju razvija tehničke istručne 

kompentencije, ali i lične i prefesionalne vještine učenika. Kroz aktivno učenje i grupne diskusije učenici 

razvijaju kritičko razmišljanje i praktične vještine potrebne za uspješan rad u mašinskoj/metalnoj 

industriji. Kritičko mišljenje se razvija kroz odabir tehnologije obrade metala, dok ih primjena naučenih 

tehnologija uči preciznosti i sistematičnosti. Timski rad jača komunikacijske vještine i saradnju, što je 

ključno za rad u industriji.  

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Mogućnosti efikasnog učenja i poučavanja u oblasti osiguranja kvaliteta, zaštite zdravlja i živone sredine 
obuhvataju analizu i primjenu tematskih sadržaja. Oblast osiguranje kvaliteta, zaštita zdravlja i životne sredine 
u okviru predmeta Tehnologija obrade metala u bravariji i zavarivanju zahtijeva nastavne metode koje razvijaju 
svijest o važnosti kvalitete gotovog proizvoda, o sigurnosti zdravlja primjenjujući različite tehnologije obrade 
metala i održivom razvoju. U okviru analize kvaliteta priprema, učenici istražuju značaj pravilne pripreme 
radnog prostora, materijala i odabira tehnologije obrade. Kontrola postupaka izvođenja radova omogućava im 
da analiziraju efikasnost i sigurnost različitih radnih procesa, prepoznajući i otklanjajući potencijalne probleme. 
Metodičke smjernice trebaju uključivati praktične vježbe, grupne projekte i analize konkretnih nesreća i 

C 
OSIGURANJE KVALITETA, ZAŠTITA ZDRAVLJA I ŽIVOTNE SREDINE 
Ishod 

C.1.1.  Objašnjava važnost 
pravilnog odabira 
tehnologije obrade i 
osiguranja kvalitete 
obrade. 
 

 

C.1.2. Primjenjuje lična 
zaštitna sredstva i opće i 
posebne mjera zaštite na 
radu. 

 

 

C.1.3. Objašnjava 
osnovne principe zaštite 
zdravlja i sigurnosti na 
radu te pravilno reaguje u 
slučaju nesreće. 

 

 

C.1.4. Prepoznaje važnost 
zaštite životne okoline i 
primjenjuje ekološki 
prihvatljive prakse u radu 
a tehnologijama obrade. 

 

Indikatori 
 
C.1.1.1. Odabire najpogodniju tehnologiju za obradu metala u bravariji i 
zavarivanju osiguravajući traženi kvalitet. 
C.1.1.2. Primjenjuje tehničke propise, standarde kvaliteta, norme, interne 
procedure i upute pri realizaciji radnih zadataka u skladu sa zakonskim 
propisima.. 
 
 
C.1.2.1. Prepoznaje osnovna lična zaštitna sredstva potrebna pri radu s 
različitim mašinama i alatima.  
C.1.2.2. Razlikuje opće mjere zaštite na radu koje su primjenjive na svim 
radnim mjestima i posebnih mjera zaštite specifičnih za rad s metalom (poput 
zaštite od prašine, sagorivih gasova i opasnosti od oštrih alata). 
 
 
C.1.3.1. Identificira osnovne rizike i opasnosti na radnom mjestu povezane s 
parama, gasovima, zapaljivim materijalima i električnom strujom. 
C.1.3.2. Poznaje zakonske i tehničke regulative u oblasti zaštite zdravlja i 
okoliša te ih primjenjuje u praksi.  
C.1.3.3. Demonstrira pravilno korištenje zaštitne opreme i pridržavanje 
sigurnosnih mjera na radnom mjestu. 
 
 
 
C.1.4.1. Opisuje uticaj različitih tehnologija obrade metala na okolinu i 
predlaže mjere za smanjenje negativnog uticaja. 
C.1.4.2. Opisuje pravilno rukovanje otpadnim materijalima i reciklažu u 
industriji. 
C.1.4.3. Predlaže načine racionalne upotrebe resursa i energetske efikasnosti 
u radu s različitim tehnologijama obrade metala. 

KLJUČNI SADRŽAJI 

Kontrola održavanje alata i mašina, kontrola postupaka izvođenja radova, zakonske i tehničke regulative u 
oblasti zaštite zdravlja i sigurnosti, ekološki standardi, zaštitna oprema i sigurnosne mjere na radnom 
mjestu. 

ekoloških incidenata iz industrije, kako bi učenici uočili posljedice nepridržavanja propisanih standarda. Česte 
su zablude, poput potcjenjivanja značaja zaštitne opreme ili ekoloških mjera, koje se mogu prevazići 
demonstracijom zaštitne opreme i terenskom nastavom u industrijskim postrojenjima. Redovna povratna 
informacija dodatno motiviše učenike da unaprijede svoje pristupe i osiguraju kvalitetan rad. 

2. Mogućnost ostvarivanja međupredmetne povezanosti – međupredmetna korelacija 

Međupredmetna povezanost ostvaruje se kroz nastavne predmete Mašinski materijali, Fizika, Informatika i 
Matematika u struci, s ciljem osiguranja kvaliteta u radu. Mašinski materijali pomažu u razumijevanju kako 
svojstva materijala utiču na kvalitet proizvoda. Fizika se bavi principima elektriciteta i elektromagnetizma, što 
je ključno za razumijevanje električne sigurnosti i zaštite od strujnih udara. Informatika omogućava upotrebu 
softverskih alata za analizu kvaliteta,  korištenje digitalnih simulacija za analizu potencijalnih opasnosti i 
optimizaciju tehnoloških procesa. Također, učenici mogu koristiti softvere za praćenje potrošnje resura, 
izračun parametara obrade ili analizu ekoloških pokazatelja tako razvijajući digitalnu pismenost učenika. 
Matematika u struci je ključna za precizna mjerenje, analizu podataka i statističku obradu rezultata. Ova 
povezanost obogaćuje obrazovni proces i povezuje teoriju i praksu. 

3. Mogućnosti odgojnog djelovanja i razvoja ključnih kompetencija – kompetencijski pristup 

Mogućnosti odgojnog djelovanja i razvoja kompetencija kroz kompetencijski pristup u okviru nastavnog 
predmeta Tehnologija obrade metala u bravariji i zavarivanju, oblast Osiguranja kvaliteta, zaštite zdravlja i 
životne sredine omogućava učenicima razvoj ključnih kompetencija za kvalitetan, siguran i odgovoran rad. 
Svijest o sigurnosti temelj je zaštite zdravlja i prevencije rizika. Učenici razvijaju kritičko mišljenje, kreativnost 
i sposobnost rješavanja problema, uz naglasak na saradnji i komunikaciji. Također, razvijaju odgovornost i 
samostalnost kroz odabir tehnologije obrade, primjenu sigurnosnih mjera i propisa pri radu s različitim 
tehnologijama. Odgojni aspekt potiče svijest o kvalitetu i sigurnosti u radu, dok se učenici osposobljavaju da u 
budućnosti aktivno doprinose sigurnijem i ekološki odgovornijem radnom okruženju.  

B 
OPERATIVNI POSLOVI 

Ishod učenja 

B.2.1. Razlikuje obrade 
metala skidanjem 
strugotine / rezanjem. 

 

 

 

B.2.2. Objašnjava 
elektrofizičke i 
elektrohemijske metode 
obrade. 

 

 

B.2.3. Razlikuje termičku i 
termohemijsku obradu.  

 

 

B.2.4. Razumije 
programsko upravljanje 
CNC mašinama alatkama. 

 

Indikatori učenja 
 
B.2.1.1. Objašnjava vrste, geometrije i kretanja u procesu rezanja. 
B.2.1.2. Opisuje osnove postupka rada na testerama. 
B.2.1.3. Razlikuje obrade struganjem, glodanjem, bušenjem, brušenjem, 
rendisanjem, provlačenjem. 
B.1.1.4. Razlikuje operacije, kretanja i alate na obradama metala sa 
skidanjem strugotine. 
 
B.2.2.1 Prepoznaje osnove obrade elektrofizičkom i elektrohimjskom 
obradom. 
B.2.2.2. Razlikuje ultrazvučnu obradu, obradu snopom elektrona i obradu 
laserom. 
 
 
 
B.2.3.1. Opisuje strukture metala u ravnotežnom dijagramu. 
B.2.3.2. Objašnjava zadatak i vrste termičke obrade metala. 
B.2.3.3. Prepoznaje greške koje nastaju nakon termičke obrade. 
B.2.3.4. Objašnjava postupke termohemijske obrade. 
 
 
B.2.4.1. Objašnjava značaj i primjenu CNC tehnologija u savremenoj 
industrijskoj proizvodnji. 
B.2.4.2. Razlikuje numeričko i kontaktno programsko upravljanje. 

KLJUČNI SADRŽAJI 

Geometrija reznog alata, nastanak i oblik strugotine, otpori rezanja, vrste strugova, elementi režima 
obrade, namjena bušilica, glodalice, standardni alati i pribori za glodanje, operacije na glodalicama, 
kombinovane, specijalne mašine, namjena i vrste rendisaljki, mašine za provlačenje, brušenje, brusne 
ploče, glačanje, programsko upravljanje, CNC tehnologije, elektrofizičke metode, elektrohemijske metode, 
dijagram stanja željezo-ugljik, žarenje, normalizacija, rekristalizacija, kaljenje, otpuštanje, poboljšanje, 
cementacije, nitriranje, eloksiranje, bruniranje, zaštita bojama i lakovima. 

 
 

 Srednje II 

Godine učenja i podučavanja predmeta: 2 

C 
OSIGURANJE KVALITETA, ZAŠTITA ZDRAVLJA I ŽIVOTNE SREDINE 
 
Ishod 

C.2.1.  Odabire potrebne 
tehnologije obrade 
metala. 
 
 

 

C.2.2. Primjenjuje mjere 
zaštite na radu, požarne 
zaštite, zaštite okoliša, 

Indikatori 
 
C.2.1.1. Odabire najpogodniju tehnologiju za obradu metala u bravariji i 
zavarivanju osiguravajući traženi kvalitet. 
C.2.1.2. Primjenjuje pravila rukovanja na uređajima/alatima. 
C.2.1.3. Otklanja uočene nedostatke u cilju osiguranja kvaliteta 
proizvoda/izvedenih radova. 
 
 
C.2.2.1. Provodi mjere zaštite na radu, požarne zaštite i zaštite okoliša. 
C.2.2.2. Identificira opasnosti i primjenjuje odgovarajuće mjere zaštite. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Mašinska/metalna industrija se svakim danom sve više razvija i usavršava, te je posljednjih decenija 
značajno napredovala na polju novih tehnologija obrade metala. Zbog toga je neophodno da predmetni 
nastavnik prati razvoj tehnologija obrade i sve novosti koje se dešavaju prezentira učenicima. Operativni 
poslovi vrlo često se temelje na konkretnim primjerima koje učenici mogu vidjeti kroz praktičnu nastavu ili 
u industrijskim okruženjima. Prilikom izlaganja gradiva, potrebno je nastojati da se učenici upoznaju sa 
većinom novijih tehnologija obrade metala, dok zastarjele primjere treba minimalizirati. Kada uslovi 
dozvoljavaju, odnosno kada kabinetska oprema i vrijeme dozvoljava, preporučuje se omogućiti učenicima 
da se susretnu s tehnologijama obrade metala u bravariji i zavarivanju o kojima uče teoriju, a naročito 
tehnologije koje će koristiti u budućem zanimanju. 

2. Mogućnost ostvarivanja međupredmetne povezanosti – međupredmetna korelacija 

Moguće je ostvariti međupredmetnu povezanost sa nastavnim predmetima: Mašinski elementi, Tehnologija 
bravarije i zavarivanja i Praktična nastava. Na predmetu Mašinski elementi, učenici stiču znanja o vrstama i 
primjeni mašinskih elemenata u konstrukcijama, što im omogućava bolje razumijevanje principa rada i 
mogućih tehnologija obrade tih elemenata. Kroz tehnologiju bravarije i zavarivanja detaljnije se razmatraju 
tehnike spajanja metala, a sve u cilju izrade konstrukcija, mostova, kučišta itd. Proces spajanja metala je 
često završni ali i ključni proces nakon prethodne obrade metalnih dijelova. Kroz ovaj predmet se učenicima 
nastoji  približiti efikasnost obrade, kako bi se smanjili troškovi, vrijeme obrade i proizvodni gubici. 
Međusobna povezanost učenicima daje sveobuhvatno znanje o tehnologijama obrade ali i spajanju metala 
u stvaranju kvalitetnih gotovih proizvoda/konstrukcija. Kroz Praktičnu nastavu, učenici primjenjuju stečena 
teorijska znanja kroz izvođenje vježbi i korištenju stvarnih tehnologija obrade metala. Na taj način stiču 
praktične vještine potrebne za tehnologiju obrade metala ali i održavanje mašina, pribora i alata koji se 
koriste. Radionice postaju mjesto gdje učenici aktivno učestvuju u primjeni tehnologija obrade, razvijajući 
svoje sposobnosti kroz realne industrijske scenarije. 

3. Mogućnosti odgojnog djelovanja i razvoja ključnih kompetencija – kompetencijski pristup 

Mogućnosti odgojnog djelovanja i razvoja kompetencija kroz kompetencijski pristup potiču učenike na 
inicijativu, preuzimanje odgovornosti i aktivno učestvovanje u zadacima. Razvijaju pozitivan stav prema 
promjenama i inovacijama, prilagođavajući se novim tehnologijama obrade metala, koje unapređuju 
njihove vještine. Kroz poštovanje profesionalno-etičkih normi i vrijednosti, učenici usvajaju odgovorno 
ponašanje u suradnji s kolegama i nadređenima. Razvijanje pozitivnog stava prema značaju tehnologije 
obrade metala, spremnost za praćenje razvoja tehnologije i razvijanje svjesnosti o potrebi proširivanja 
znanja. 

prve pomoći i pravilno 
zbrinjavanje otpada u 
radnom okruženju.. 

 

C.2.3. Identifikuje 
zakonske propise o zaštiti 
zdravlja i životne sredine. 

 

C.2.2.3. Ragira na hitne situacije primjenom prve pomoći. 
C.2.2.4. Pravilno zbrinjava otpad u skladu s ekološkim propisima. 
 
 
 
C.2.3.1. Primjenjuje zakonske propise u svrhu zaštite zdravlja i životne 
sredine. 
C.2.3.2. Implementira mjere zaštite na radu i sigurnosne mjere u operativnim 
poslovima. 
C.2.3.3. Kontroliše ispravnost zaštitne opreme. 

KLJUČNI SADRŽAJI 

Kontrola održavanja alata/mašina, kontrola postupka izvođenja tehnoloških operacija, zaštita na radu, 
načela sprječavanja nezgoda, izvori opasnosti na radnom mjestu, zaštitna sredstva (zaštita ruku, nogu, tijela, 
zaštitne maske), mehaničke opasnosti, zaštita pri radu s alatima i priborima, električni udar, štetne tvari, 
štetni gasovi, požar i eksplozija, gašenje požara, zaštita okoliša, ekološki uvjeti, zbrinjavanje otpada, prva 
pomoć, identifikacija i analiza izvora opasnosti, održavanje i pregled mašina/pribora/alata za osiguranje 
ispravnosti. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Metodičke smjernice obuhvataju praktične demonstracije korištenja zaštitnih sredstava, omogućujući 
učenicima da vide konkretne primjere u stvarnom radnom okruženju. Diskusije o mjerama zaštite, uz 
praktične vježbe prve pomoći, produbljuju njihovo razumijevanje. Ukoliko je moguće, primjere iz prakse 
poželjno je predstavljati slikovito, uz korištenje shematskih prikaza, video materijala ili prezentacije. 
Nastavni predmet Tehnologija obrade metala u bravariji i zavarivanju omogućava učenicima primjenu 
teorijskih znanja stečenih na ovom nastavnom predmetu i odmah ga mogu primijeniti praktično na radu to 
jest zaštiti na radu. Učenici će se upoznati s ekološkim uslovima i pravilnim zbrinjavanjem otpada, potičući 
ih na razmišljanje o održivim praksama. Evaluacija znanja kroz praktične testove i grupne projekte 
omogućava zajedničko učenje, dok naglašavanje važnosti sigurnosnih procedura doprinosi razvoju 
kompetencija za sigurno obavljanje poslova u bravariji i zavarivanju, uz poštovanje zdravlja i zaštite okoliša. 

2. Mogućnosti ostvarivanja međupredmetne povezanosti – međupredmetne korelacije 

Međupredmetna povezanost ostvaruje se kroz nastavne predmete Praktična nastava, Ekonomika i 
organizacija poslovanja, Matematika u struci, s ciljem osiguranja kvaliteta u radu. Nastavni predmet 
Praktična nastava učenicima dopušta rad sa tehnologijama obrade metala u bravariji i zavarivanju i 
teorijskim znanjem stečenim na ovom predmetu. Na nastavnom predmetu Praktična nastava u metalnoj 
industriji učenici uče o zaštiti na radu i zaštiti od požara i kako se treba ponašati na radnom mjestu. Također, 
učenici mogu da vide gdje i zašto su nam važne mjere zaštite na radu, mjere zaštite od požara, mjere za 
zaštitu od buke, sagorivih gasova i mjere za pružanje prve pomoći. Nastavni predmet Ekonomika i 
organizacija poslovanja obuhvata razumijevanje troškova i upravljanje resursima. Matematika u struci je 
ključna za precizna mjerenje, analizu podataka i statističku obradu rezultata.  

3. Mogućnosti odgojnog djelovanja i razvoja ključnih kompetencija – kompetencijski pristup 

U okviru nastavnog predmeta Tehnologija obrade metala u bravariji i zavarivanju, oblast Osiguranje 
kvaliteta, zaštita zdravlja i životne sredine omogućava učenicima razvoj ključnih kompetencija za kvalitetan, 
siguran i odgovoran rad u industriji. Kultura sigurnosti i kvalitete temelj je zaštite zdravlja, prevencije rizika 
i očuvanja ekološke održivosti u metalskoj industriji. Učenici razvijaju odgovornost i samostalnost kroz 
primjenu najboljih tehnologija obrade, sigurnosnih mjera i propisa pri radu s različitim tehnologijama 

obrade metala. Razumijevanje zakonskih i tehničkih regulativa jača svijest o važnosti i poštivanju standarda 
i normi. Ovaj pristup ih osnažuje za aktivnu ulogu u zajednici, promovirajući kvalite, zdrav način života i 
očuvanje prirodnih resursa. 

Učenje se najčešće definiše kao proces u kojem iskustvo i psihička aktivnost dovode do relativno trajnih 

promjena u ponašanju i sposobnosti obavljanja određenih zadataka. U kontekstu nastavnog predmeta 

Tehnologija obrade metala u bravariji i zavarivanju, učenje se odvija kroz sticanje znanja o radu, 

konstrukcijama i primjeni različitih vrsta tehnologija obrade metala koje se koriste u industriji i tehničkim 

procesima. To podrazumijeva aktivno uključivanje učenika u proces učenja putem praktičnih zadataka, analize 

funkcionalnosti različitih tehnologija obrade i njihove primjene u različitim tehničkim situacijama.  

Kod planiranja i realizacije nastave nastavnog predmeta Tehnologija obrade metala za zanimanje 

bravar/zavarivač, neophodno je kreirati podsticajno okruženje koje će motivisati učenike i omogućiti im da 

aktivno učestvuju u procesu učenja. 

Nastava iz nastavnog predmeta Tehnologija obrade metala u bravariji i zavarivanju obuhvata gradivo vezano 

za ručne, rezne, mjerne-stezne-pomoćne alate, mašine i alate za obradu plastičnom deformacijom, uređaje za 

zavarivanje, lemljenje, zakivanje, mašine za struganje, glodanje, bušenje, rendisanje, brušenje, provlačenje, 

peći za termičku obradu, termohemijska obrada, CNC tehnologije. Za razumijevanje tehnologija obrade metala 

u bravariji i zavarivanju, nastavnik može koristiti metodu demonstracije, prikazujući učenicima rad mašina 

putem videomaterijala ili uz pomoć simulacija. Nastavnici trebaju graditi atmosferu povjerenja i podrške, gdje 

se učenici osjećaju slobodno da postavljaju pitanja, izražavaju ideje i traže pomoć. 

Podsticanje smislenog uključivanja učenika u proces učenja i podučavanja postiže se korištenjem raznovrsnih 

metoda i oblika rada. Tehnologija obrade metala treba uključivati aktivnosti koje će učenicima omogućiti da 

rješavaju stvarne probleme, samostalno odabiru metode i tehnologije i evaluiraju svoj rad. Grupni rad i timska 

saradnja posebno su značajni, jer razvijaju međusobnu podršku i razmjenu znanja među učenicima. 

Informacijsko-komunikacijske tehnologije (IKT) igraju važnu ulogu u unapređenju učenja. Njihova upotreba 

omogućava simulaciju radnih procesa, pristup online resursima i kolaborativno učenje. Nastavnici trebaju 

integrirati IKT u nastavni proces kroz aplikacije i digitalne alate koji podržavaju vizualizaciju, praćenje napretka 

i interaktivno učenje. 

U pogledu korelacije s drugim nastavnim predmetima poput Praktične nastave, nastavnik može organizovati 

zajedničke projekte ili aktivnosti u kojima će učenici primijeniti teoretska znanja iz Tehnologije obrade metala 

u bravariji i zavarivanju u praktičnim situacijama, kao što su bravarski radovi (uzimanje mjera, ocrtavanje, 

obilježavanje, stezanje, pozicioniranje, montaža/demontaža), priprema površine i primjena različitih 

postupaka zavarivanja ili prihvatljivih tehnologija obrade. 

Tehnologija obrade metala za zanimanje bravar/zavarivač treba biti utemeljena na kurikularnoj usklađenosti, 

razvijanju ključnih kompetencija i integraciji međupredmetnih tema. Ovaj pristup omogućava sveobuhvatan 

razvoj učenika, pripremajući ih za profesionalni i lični uspjeh. 

  

PK5 – Učenje i podučavanje 

Vrednovanje učeničkog znanja, pored definisanih metoda, moguće je i pomoću projektnih radova, te 

praćenjem aktivnosti na času. Učenički rad je potrebno provjeravati i vrednovati kontinuirano, vodeći računa 

o njihovim sposobnostima i sklonostima. Svrha vrednovanja ostvaruje se kroz tri načina vrednovanja:  

- Vrednovanje za učenje  

- Vrednovanje naučenog  

- Vrednovanje kao učenje. 

  

Svaki od navedenih načina vrednovanja ima svoju važnost. Vrednovanje za učenje ima svrhu unapređenja 

procesa učenja i podučavanja na način da se tokom nastavnog procesa prikupljaju informacije kako bi učenici 

poboljšali proces učenja, a nastavnici proces podučavanja. Vrednovanje naučenog prati ostvarenje 

predviđenih ishoda učenja te omogućava nastavniku da na kraju dijela oblasti ili cijele oblasti može vrednovati 

napredak učenika. Na kraju, vrednovanje kao učenje je usmjereno na razvoj kompetencije „učiti kako učiti“. 

Na ovaj način se omogućava analiza vlastitog i procjena rada drugih učenika kao i praćenje te samovrednovanje 

vlastitog učenja. Formativno praćenje redovno prati napredak učenika, pružajući im neprestanu povratnu 

informaciju koju mogu koristiti za poboljšanje svojih vještina. 

Provjeravanje učeničkog znanja moguće je i na jedan od sljedećih načina:  

- Radni listići,  

- Kontrolna pitanja,  

- Testovi znanja,  

- Usmeno provjeravanje,  

- Aktivnosti učenika,  

- Izrada projektnih zadataka i prezentacija. 

 

Stalna praksa nastavnika treba da bude davanje povratnih informacija učeniku, odnosno, jasan uvid u 

ostvarenost odgojno – obrazovnih ishoda te davanje prijedloga za poboljšanja. Nastavnici  trebaju uzeti u obzir 

individualne razlike i pružiti podršku svim učenicima u skladu s njihovim interesima. Ovo podrazumijeva 

pružanje jednake šanse svim učenicima da pokažu svoje sposobnosti i budu ocijenjeni na temelju svog rada. 

 

 

PK6 – Vrednovanje u predmetnom kurikulumu 


